
Հիմք ընդունելով «Բաժնետիրական ընկերությունների մաuին» Հայաuտանի Հանրապետության oրենքի 36-րդ հոդվածն ու 68-րդ հոդվածի 7-րդ մաuը և «Կառավարչական իրավահարաբերությունների կարգավորման մասին» Հայաստանի Հանրապետության օրենքի  5-րդ հոդվածի 5-րդ և 7-րդ մասերը` Հայաստանի Հանրապետության կառավարությունը  ո ր ո շ ու մ     է.
1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության ենթակայության «Բարձրավոլտ էլեկտրացանցեր» փակ բաժնետիրական ընկերությանը (այսուհետ՝ ընկերություն) սեփականության իրավունքով իրեն պատկանող՝ «TOYOTA LC200 4.6 GAS» մակնիշի՝ 24,981.2 հազ. դրամ  հաշվեկշռային արժեքով (թողարկման տարեթիվը՝ 2016 թվական, նույնականացման համարը՝ ITMHX05JX04126259, պետհամարանիշը՝ 500 ՕՕ 01) մարդատար ավտոմեքենայով (այսուհետ՝ գույք) վճարել ընկերության կողմից տեղաբաշխված՝ պետությանը պատկանող համապատասխան թվով հասարակ (սովորական) բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց:
2. Ընկերության կողմից ձեռք բերված բաժնետոմuերի մարման միջոցով`               Հայաuտանի Հանրապետության oրենuդրությամբ uահմանված կարգով` համապատաuխան չափով նվազեցնել ընկերության կանոնադրական կապիտալը: 
3.  Հայաuտանի Հանրապետության կողմից ձեռք բերված՝ սույն որոշման 1-ին կետում նշված գույքն ամրացնել Հայաստանի Հանրապետության տարածքային կառավարման և ենթակառուցվածքների նախարարությանը:
4. Սույն որոշման 1-ին կետի համաձայն գույքի առանձնացման ժամանակ հաշվարկվող ավելացված արժեքի հարկը և շահութահարկը վճարել «Հայաuտանի Հանրապետության 2020 թվականի պետական բյուջեի մաuին» Հայաuտանի Հանրապետության oրենքի 7-րդ հոդվածի 9-րդ մաuով uահմանված կարգով:
5. Հայաստանի Հանրապետության տարածքային կառավարման և ենթակառուցվածքների նախարարին՝ սույն որոշումն ուժի մեջ մտնելուց հետո Հայաuտանի Հանրապետության  օրենսդրությամբ սահմանված կարգով ապահովել ընկերությունից Հայաստանի Հանրապետության տարածքային կառավարման և ենթակառուցվածքների նախարարությանը սույն որոշման 1-ին կետում նշված գույքի հանձնման-ընդունման աշխատանքների կատարումը:
6. Հայաստանի Հանրապետության տարածքային կառավարման և ենթակառուցվածքների նախարարին՝ սույն որոշումն ուժի մեջ մտնելուց հետո չորսամսյա ժամկետում՝ Հայաuտանի Հանրապետության  օրենսդրությամբ սահմանված կարգով ապահովել ընկերության կանոնադրական կապիտալի փոփոխումը և դրանով պայմանավորված՝ կանոնադրության մեջ կատարվող փոփոխության պետական գրանցումը: 
7. Սահմանել, որ սույն որոշման 3-րդ և 5-րդ կետերում նշված՝ գործարքներից բխող գույքային իրավունքների պետական գրանցման, ինչպես նաև 6-րդ կետում նշված՝ ընկերության կանոնադրության մեջ փոփոխություն կատարելիս առաջացող պետական գրանցման ծախսերը ենթակա են իրականացման՝ ընկերության միջոցների հաշվին:
8. Հայաստանի Հանրապետության տարածքային կառավարման և ենթակառուցվածքների նախարարությանն ամրացված՝ «TOYOTA  LAND CRUISER PRADO 2.7 l» մակնիշի՝ 2,014.5 հազ. դրամ հաշվեկշռային արժեք ունեցող (թողարկման տարեթիվը՝ 2014 թվական, նույնականացման համարը՝ JTEBX9FJ705060364, պետհամարանիշը՝ 018 TN 01) ավտոմեքենան հետ վերցնել և ամրացնել Հայաստանի Հանրապետության Կոտայքի մարզպետարանին:
9. Հայաստանի Հանրապետության տարածքային կառավարման և ենթակառուցվածքների նախարարին և Հայաստանի Հանրապետության Կոտայքի մարզպետին՝ սույն որոշումն ուժի մեջ մտնելուց հետո երշաբաթյա ժամկետում ապահովել սույն որոշման 8-րդ կետում նշված ավտոմեքենայի սահմանված կարգով հանձնման-ընդունման աշխատանքների կատարումը:
10. Սույն որոշման 8-րդ կետում նշված ավտոմեքենայի ձևակերպման ծախսերն իրականացնել Հայաստանի Հանրապետության Կոտայքի մարզպետարանի միջոցների հաշվին:



ՀԻՄՆԱՎՈՐՈՒՄ

«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու և գույք  ամրացնելու, Հայաստանի Հանրապետության տարածքային կառավարման և ենթակառուցվածքների նախարարությանն ամրացված ավտոմեքենան հետ վերցնելու և Հայաստանի Հանրապետության Կոտայքի մարզպետարանին ամրացնելու մասին» ՀՀ կառավարության որոշման նախագծի վերաբերյալ


	1.
	Անհրաժեշտությունը, ընթացիկ իրավիճակը և խնդիրները

	
	ՀՀ կառավարության սույն որոշման նախագծով «Բարձրավոլտ էլեկտրացանցեր» ՓԲԸ-ի (վերջինս 100% պետական բաժնեմասով                   ընկերություն է) սեփականությունը հանդիսացող՝ «Տոյոտա LC200 4.6 GAS» մակնիշի` 24,981.2 հազ. դրամ հաշվեկշռային արժեք ունեցող մարդատար ավտոմեքենան (այսուհետ՝ գույք) օտարվում է Հայաստանի Հանրապետությանը, որի դիմաց վերջինս համապատասխան թվով հասարակ (սովորական) բաժնետոմսերով կվճարի ձեռք բերվող գույքի արժեքը և այդ չափով կնվազեցվի ընկերության կանոնադրական կապիտալում պետական բաժնեմասը:
ՀՀ կառավարության սույն որոշման նախագծով Հայաստանի Հանրապետության սեփականությանն անցնող գույքը ամրացվում է ՀՀ տարածքային կառավարման և ենթակառուցվածքների նախարարությանը:
ՀՀ կառավարության սույն որոշման նախագծի ընդունումը պայմանավորված է ՀՀ տարածքային կառավարման և ենթակառուցվածքների նախարարության կարիքների ապահովման անհրաժեշտությամբ:
ՀՀ տարածքային կառավարման և ենթակառուցվածքների նախարարության կանոնադրական գործառույթների իրականացման անհրաժեշտությունից ելնելով՝ նախարարության պաշտոնատար անձանց կողմից մշտապես աշխատանքային այցեր են կատարվում ՀՀ մարզեր: ՀՀ մարզերի հիմնականում բարձր լեռնային ռելիեֆը և բնակլիմայական պայմանները (և հատկապես ձմռան ամիսներին) շատ հաճախ խոչընդոտ են հանդիսանում այցելությունների համար, ինչն իր հերթին առաջացնում է ժամանակի կորուստ և լրացուցիչ ռեսուրսների ներգրավման անհրաժեշտություն: 
ՀՀ կառավարության սույն որոշման նախագծով ՀՀ տարածքային կառավարման և ենթակառուցվածքների նախարարությանն ամրացվող ավտոմեքենայով առավել հեշտ կհաղթահարվեն վերը նշված տարածքներ այցելությունների ընթացքում ճանապարհների անանցանելիությունը և խոչընդոտները:
ՀՀ կառավարության սույն որոշման նախագծի 8-րդ կետով նախատեսվում է ՀՀ տարածքային կառավարման և ենթակառուցվածքների նախարարությանն ամրացված՝ «TOYOTA  LAND CRUISER PRADO 2.7 l» մակնիշի՝ 2,014.5 հազ. դրամ հաշվեկշռային արժեք ունեցող  ավտոմեքենան հետ  վերցնել և ամրացնել                       ՀՀ Կոտայքի մարզպետարանին՝ վերջինիս կարիքների ապահովման նպատակով:

	2.
	Կարգավորման նպատակը և բնույթը

	
	ՀՀ կառավարության սույն որոշման նախագծի կարգավորման նպատակը և բնույթը «Բարձրավոլտ էլեկտրացանցեր» ՓԲԸ-ի հաշվեկշռում հաշվառվող գույքի սահմանված կարգով օտարումն է Հայաստանի Հանրապետությանը և վերջինիս կողմից գույքի ամրացումն է ՀՀ տարածքային կառավարման և ենթակառուցվածքների նախարարության հաշվկշիռ, ինչպես նաև ՀՀ տարածքային կառավարման և ենթակառուվածքների նախարարությանն ամրացված ավտոմեքենան հետ է վերցվում և ամրացվում է ՀՀ Կոտայքի մարզպետարանին:


	3.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ կառավարության սույն որոշման նախագիծը մշակվել  է ՀՀ տարածքային կառավարման և ենթակառուցվածքների նախարարության կողմից:

	4.
	Ակնկալվող արդյունքը

	
	      ՀՀ կառավարության սույն որոշման նախագծի ընդունման ակնկալվող արդյունքը Հայաստանի Հանրապետությանը օտարվող գույքի արժեքի չափով   «Բարձրավոլտ էլեկտրացանցեր» ՓԲԸ-ի կանոնադրական կապիտալի նվազեցումն է, ՀՀ տարածքային կառավարման և ենթակառուցվածքների նախարարության և ՀՀ Կոտայքի մարզպետարանի կարիքների ապահովումն է:




ՏԵՂԵԿԱՆՔ


«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու և գույք  ամրացնելու, Հայաստանի Հանրապետության տարածքային կառավարման և ենթակառուցվածքների նախարարությանն ամրացված ավտոմեքենան հետ վերցնելու և Հայաստանի Հանրապետության Կոտայքի մարզպետարանին ամրացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ


«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու և գույք  ամրացնելու, Հայաստանի Հանրապետության տարածքային կառավարման և ենթակառուցվածքների նախարարությանն ամրացված ավտոմեքենան հետ վերցնելու և Հայաստանի Հանրապետության Կոտայքի մարզպետարանին ամրացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:



ՏԵՂԵԿԱՆՔ

«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու և գույք  ամրացնելու, Հայաստանի Հանրապետության տարածքային կառավարման և ենթակառուցվածքների նախարարությանն ամրացված ավտոմեքենան հետ վերցնելու և Հայաստանի Հանրապետության Կոտայքի մարզպետարանին ամրացնելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

